
ნომერი: 12-032311785-03
თარიღი: 27.04.2023 17:03
 ვადა: 29.05.2023

განმცხადებელი (დაინტერესებული პირი)

ქალაქ თბილისის მუნიციპალიტეტის მერია
მისამართი:  შარტავას ქ. 7ა
საკონტაქტო ინფორმაცია: (+995 32) 2 72 22 22; 
განცხადების N: 01-01231172240 განცხადების თარიღი: 27.04.2023
ხელმომწერი: კახა კალაძე თანამდებობა: მერი

განცხადება/ნომენკლატურა
ქალაქ თბილისის მუნიციპალიტეტის საკრებულო

თავისუფალი განცხადება

მოთხოვნის ტექსტი

საკითხის განსახილველად წარდგენის თაობაზე

დამატებითი ინფორმაცია
ფურცლების რაოდენობა: 0
დანართი: -
პასუხის გაცემის ფორმა: 

1 - 1



ადრესატი: ქალაქ	თბილისის	მუნიციპალიტეტის	საკრებულო
მისამართი: თავისუფლების	მოედანი	N2

გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

წერილის	ნომერი:	01-01231172240
თარიღი:	27/04/2023 	

ქალაქ	თბილისის	მუნიციპალიტეტის	საკრებულოს	თავმჯდომარეს,

ბატონ	გიორგი	ტყემალაძეს

ბატონო	გიორგი,

„ქალაქ	თბილისის	მუნიციპალიტეტის	საკრებულოს	რეგლამენტის	დამტკიცების
შესახებ“	ქალაქ	თბილისის	მუნიციპალიტეტის	საკრებულოს	2014	წლის	19	ივლისის

№14-39	 დადგენილებაში	 ცვლილების	 შეტანის	 თაობაზე“	 ქალაქ	 თბილისის
მუნიციპალიტეტის	 საკრებულოს	 დადგენილების	 პროექტის	 მოწონების	 შესახებ“
ქალაქ	 თბილისის	 მუნიციპალიტეტის	 მთავრობის	 2023	 წლის	 26	 აპრილის
N23.563.630	 განკარგულებას,	 ქალაქ	 თბილისის	 მუნიციპალიტეტის	 საკრებულოს

პროექტი 

ქალაქ თბილისის მუნიციპალიტეტის საკრებულოს 
დადგენილება №-- 

 
2023 წლის ---------                                                                           ქ. თბილისი 

 
„ქ. თბილისის მუნიციპალიტეტის ტერიტორიების გამოყენებისა და განაშენიანების 
რეგულირების წესების დამტკიცების შესახებ“ ქალაქ თბილისის მუნიციპალიტეტის 

საკრებულოს 2016 წლის 24 მაისის №14-39 დადგენილებაში ცვლილების შეტანის თაობაზე 
 

 საქართველოს ორგანული კანონის „ადგილობრივი თვითმმართველობის კოდექსი“  
61-ე მუხლის მე-2 პუნქტის, „ნორმატიული აქტების შესახებ“ საქართველოს ორგანული 
კანონის მე-20 მუხლის მე-4 პუნქტისა და  საქართველოს მთავრობის 2014 წლის 15 იანვრის 
№59 დადგენილებით დამტკიცებული „ტექნიკური რეგლამენტის – დასახლებათა 
ტერიტორიების გამოყენებისა და განაშენიანების რეგულირების ძირითადი დებულებების“ 
34-ე მუხლის შესაბამისად, ქალაქ თბილისის მუნიციპალიტეტის საკრებულო ადგენს: 
 

მუხლი 1 
შევიდეს ცვლილება „ქ. თბილისის მუნიციპალიტეტის ტერიტორიების გამოყენებისა 

და განაშენიანების რეგულირების წესების დამტკიცების შესახებ“ ქალაქ თბილისის 
საკრებულოს 2016 წლის 24 მაისის №14-39 დადგენილებაში (სსმ ვებგვერდი: 
www.matsne.gov.ge, გამოქვეყნების თარიღი: 27/05/2016, სარეგისტრაციო კოდი: 
010260030.35.101.016295) და დადგენილების პირველი მუხლით დამტკიცებული ქალაქ 
თბილისის მუნიციპალიტეტის ტერიტორიების გამოყენებისა და განაშენიანების 
რეგულირების წესების მე-15 მუხლის მე-5 პუნქტის „პ“ ქვეპუნქტი ჩამოყალიბდეს შემდეგი 
რედაქციით: 

„პ)  სატრანსპორტო ზონა 1 (ტზ-1) — სატრანსპორტო ქვეზონა, რომელიც მოიცავს 
თბილისის განაშენიანებული ტერიტორიების საზღვრებში ან/და საზღვრებს გარეთ 
არსებულ/დაგეგმილ ტრანსპორტის/ქვეითის გადაადგილებისთვის განკუთვნილი 
გზებს/ქუჩებს, მოედნებს, გზატკეცილებს, ხიდებს, გზაგამტარებს, სარკინიგზო ხაზებს 
(გასხვისების ზოლის ჩათვლით), მეტროპოლიტენის მიწისზედა ხაზებს, ტრამვაის ხაზებს, 
ტროტუარებს, ტროტუარის მიმდებარე გაზონს, ზღუდარებს, ქუჩის მომიჯნავე გამწვანებულ 
ზოლებს, უსაფრთხოების კუნძულებს, გამწვანებულ გზაგამყოფებს, მიწისქვეშა 
ნაგებობებს/შენობა-ნაგებობებს (მათ შორის მიწისქვეშა ავტოსადგომებს), ასევე თბილისის 
განაშენიანებული ტერიტორიების საზღვრებში ან/და საზღვრებს გარეთ, სახელმწიფო ან 
ადგილობრივი თვითმმართველი ერთეულის უძრავ ქონებაზე  „საგზაო მოძრაობის შესახებ“ 
საქართველოს კანონის საფუძველზე განსაზღვრულ  პარკირების ადგილებს; ასევე, შპს 
„საქართველოს ფოსტის“ (ს/ნ 203836233) ჯიხურებს და ბეჭდური პროდუქციის (გაზეთი, 
წიგნები, ჟურნალები და სხვ.) სარეალიზაციო ჯიხურებს; 

 
მუხლი 2. 



 დადგენილება ამოქმედდეს გამოქვეყნებისთანავე. 
 

 

ქალაქ თბილისის მუნიციპალიტეტის  
საკრებულოს თავმჯდომარე                                                                                გიორგი ტყემალაძე 
 
 
 

 
 

 



 
„ქ. თბილისის მუნიციპალიტეტის ტერიტორიების გამოყენებისა და განაშენიანების 
რეგულირების წესების დამტკიცების შესახებ“ ქალაქ თბილისის მუნიციპალიტეტის 

საკრებულოს 2016 წლის 24 მაისის №14-39 დადგენილებაში ცვლილების შეტანის თაობაზე“ 
ქალაქ თბილისის მუნიციპალიტეტის საკრებულოს დადგენილების პროექტის  

განმარტებითი ბარათი 
 

ა) პროექტის მიღების (გამოცემის) მიზეზი/ძირითადი დამახასიათებელი ნიშნები:  
 

წარმოდგენილი პროექტით ცვლილება შედის “„ქ. თბილისის მუნიციპალიტეტის 
ტერიტორიების გამოყენებისა და განაშენიანების რეგულირების წესების დამტკიცების 
შესახებ“ ქალაქ თბილისის მუნიციპალიტეტის საკრებულოს 2016 წლის 24 მაისის №14-39 
დადგენილებით დამტკიცებულ წესში და წესის მე-15 მუხლის მე-5 პუნქტით განსაზღვრულ  
„სატრანსპორტო ზონა 1 (ტზ-1)“-ს, რომელიც ადგენს, თუ რა ობიექტებს მოიცავს 
სატრანსპორტო ქვეზონა, ემატება  ბეჭდური პროდუქციის (გაზეთი, წიგნები, ჟურნალები და 
სხვ.)  სარეალიზაციო ჯიხურები. 

აღნიშნული ცვლილება გამოწვეულია შემდეგ გარემოებათა გამო: 
ქალაქ თბილისის მუნიციპალიტეტის სსიპ - ქონების მართვის სააგენტოს 2023 წლის 28 

მარტს წარედგინა შპს ელვა მარკეტის (ს/ნ 404929431), შპს პლანეტა-ფორტეს (ს/ნ 204388171) 
და შპს მერკურის (ს/ნ 404513353) №22/01230872407-01 ერთობლივი განცხადება, რომლითაც 
დგინდება რომ წლების განმავლობაში, აღნიშნული კომპანიების მიერ, შესაბამისი 
სამართლებრივი საფუძვლებით, მუნიციპალიტეტის ტერიტორიაზე ფაქტობრივად 
განთავსებულია ბეჭდური პროდუქციის (გაზეთი, წიგნები, ჟურნალები და სხვ.)  
სარეალიზაციო ჯიხურები.  აღნიშნული ჯიხურების უდიდესი ნაწილი განთავსებულია 
ტროტუარებზე და სხვა ისეთ ტერიტორიებზე, რომელზეც ვრცელდება სატრანსპორტო ზონა 
1 (ტზ-1).   

ამასთან, უნდა აღინიშნოს, რომ სამოქალაქო საზოგადოებისათვის ბეჭდური 
პროდუქციის (გაზეთი, წიგნები, ჟურნალები და სხვ.)  ხელმისაწვდომობა არსებითად 
მნიშვნელოვანი საკითხია. სახელმწიფოსთვის მნიშვნელოვანია არსებობდეს 
მრავალფეროვანი ბეჭდური პროდუქცია, ხოლო მისი ხელმისაწვდომობისათვის ეფექტური 
გზა არის ასეთი პროდუქციის სარეალიზაციო ჯიხურების განთავსება ყველასათვის 
ხელმისაწვდომ ადგილას - ისეთ ტერიტორიებზე, სადაც მოსახლეობა აქტიურად 
გადაადგილდება.  

გარდა ზემოაღნიშნულისა, როგორც წარმოდგენილი კორესპონდენციით ირკვევა, 
მითითებული კომპანიები აცხადებენ მზადყოფნას, წარმოადგინონ შესაბამისი მოთხოვნა და 
კანონმდებლობით გათვალისწინებული წესით, სარგებლობის უფლებით მიიღონ 
მუნიციპალიტეტის საკუთრებაში არსებული მიწის ნაკვეთები, შემდგომში ბეჭდური 
პროდუქციის (გაზეთი, წიგნები, ჟურნალები და სხვ.) სარეალიზაციო ჯიხურების 
განთავსებისთვის, თუმცა ვინაიდან, მათ დაინტერესებაში არსებული მიწის ნაკვეთების 
უდიდესი ნაწილი მოქცეულია სატრანსპორტო ზონა 1 -ში (ტზ-1), სადაც ასეთი ობიექტების 
განთავსება დასაშვები არ არის, სააგენტო მოკლებულია შესაძლებლობას გაითვალისწინოს 



კომპანიების თხოვნა და აუქციონზე სარეალიზაციოდ გაიტანოს ასეთი მიწის ნაკვეთებზე 
იჯარის უფლება. 
 ზემოაღნიშნულიდან გამომდინარე, იმისათვის, რომ სატრანსპორტო ზონაში 1-ში 
არსებობდეს ბეჭდური პროდუქციის სარეალიზაციო ჯიხურების განთავსების 
შესაძლებლობა, წარმოდგენილი პროექტით „ქ. თბილისის მუნიციპალიტეტის 
ტერიტორიების გამოყენებისა და განაშენიანების რეგულირების წესების დამტკიცების 
შესახებ“ ქალაქ თბილისის მუნიციპალიტეტის საკრებულოს 2016 წლის 24 მაისის N14-39 
დადგენილებით დამტკიცებული წესში შედის ცვლილება და მე-15 მუხლის მე-5 პუნქტის „პ“ 
ქვეპუნქტი ყალიბდება შემდეგი რედაქციით: 

„პ)  სატრანსპორტო ზონა 1 (ტზ-1) — სატრანსპორტო ქვეზონა, რომელიც მოიცავს 
თბილისის განაშენიანებული ტერიტორიების საზღვრებში ან/და საზღვრებს გარეთ 
არსებულ/დაგეგმილ ტრანსპორტის/ქვეითის გადაადგილებისთვის განკუთვნილი 
გზებს/ქუჩებს, მოედნებს, გზატკეცილებს, ხიდებს, გზაგამტარებს, სარკინიგზო ხაზებს 
(გასხვისების ზოლის ჩათვლით), მეტროპოლიტენის მიწისზედა ხაზებს, ტრამვაის ხაზებს, 
ტროტუარებს, ტროტუარის მიმდებარე გაზონს, ზღუდარებს, ქუჩის მომიჯნავე გამწვანებულ 
ზოლებს, უსაფრთხოების კუნძულებს, გამწვანებულ გზაგამყოფებს, მიწისქვეშა 
ნაგებობებს/შენობა-ნაგებობებს (მათ შორის მიწისქვეშა ავტოსადგომებს), ასევე თბილისის 
განაშენიანებული ტერიტორიების საზღვრებში ან/და საზღვრებს გარეთ, სახელმწიფო ან 
ადგილობრივი თვითმმართველი ერთეულის უძრავ ქონებაზე  „საგზაო მოძრაობის შესახებ“ 
საქართველოს კანონის საფუძველზე განსაზღვრულ  პარკირების ადგილებს; ასევე, შპს 
„საქართველოს ფოსტის“ (ს/ნ 203836233) ჯიხურებს და ბეჭდური პროდუქციის (გაზეთი, 
წიგნები, ჟურნალები და სხვ.) სარეალიზაციო ჯიხურებს; 
 
 
ბ) პროექტის ფინანსურ–ეკონომიკური დასაბუთება: 
 პროექტის მიღება არ გამოიწვევს დამატებითი თანხების გამოყოფას ბიუჯეტიდან.  
 
გ)  ბავშვის უფლებრივ მდგომარეობაზე ზეგავლენის შეფასება, რასაც გამოიწვევს პროექტის 
მიღება (გამოცემა): 
დადგენილების ამოქმედება არ მოახდენს ზეგავლენას ბავშვთა უფლებრივ მდგომარეობაზე. 
 
დ) პროექტის ავტორი:  
ქალაქ თბილისის მუნიციპალიტეტის მერია. 
 
ე) პროექტის წარმდგენი:  
ქალაქ თბილისის მუნიციპალიტეტის მერი. 

